
ద్వితీయాశ్వాసము











		
రమణఁ బొడవగుబాహుదండములవాఁడు | తొడరి సింగంబుఁ గెల్చు నెన్నడుమువాఁడు.



	 







	ఉ.	
తమ్ములఁ గేరుపాదలసితమ్ములవాఁడు నవీనబంధుజీ

వమ్మున దల్చు మోవి చెలువమ్మునుగల్గినవాఁడు పేర్మిఁ జొ

క్కమ్మునఁ గమ్మవిల్తుతమకమ్ము నణంచెడువాఁడు లీలతో

నమ్మకచెల్ల! వీఁడుమది నమ్మకపోవఁడి దేమి చోద్యమో?



	 







	సీ.	
ఎమ్మె మీఱఁగ వీనికెమ్మోవి యానుట భావింప నమృతంబుసేవ గాదె?

పొలుపొంద వీనితోఁ బొందొనర్చుట వేడ్క నలకల్పభూజాశ్రయంబు గాదె?

లీల వీనిని గౌగిలించుట నిర్జరగవి యిచ్చు నిష్టానుభవము గాదె?

వలనైన చెల్వముఁ బనిపూని కంటఁ దలఁపఁగ ననిమిషత్వంబు గాదె?

కుసుమశరకేళి వీనితోఁ గూడియుంటఁ | బ్రకటితంబగు సాంమ్రాజ్యపదవి గాదె?

యిమ్ముగా స్వర్గలోకసౌఖ్యమ్ము వేరె | కోరవలయునె వీఁడు చేకొనియెనేని?



	 







	ఉ.	
కొమ్మరో! మోము ముద్దు గొని కోరికఁ జెక్కులు గోట మీటి చె

ల్వమ్ముగ నెంతయు గళరవమ్ములు మీఱఁగఁ బూని తేనియల్

గ్రమ్మెడుమోవి యాని యధికంబుగ వీనియురమ్ము సారెకుం

గ్రుమ్మఁగరాదె గబ్బిచనుగుబ్బల నుబ్బుచు గొబ్బుగొబ్బునన్.



	 







	క.	
కుతుకమునఁ బ్రతిదినము నీ | చతురుని మెయి జంట నుండు నతిభాగ్యము సం

స్తుతి సేయఁ దరమ తిరముగఁ | జతురాస్యునకైన వానిచానకునైనన్?



	 







	ఉ.	
ఈనెఱజాణఁ డీచెలువుఁ డీదరహాసవిభాసితాననుం

డీనళినీకళత్రనిభుఁ డీప్రభుఁ డీనవయౌవనాంగుఁ డే

మానినినైన నెంతయును మన్మథబాణవికంపితాత్మఁగాఁ

దా నొనరింపకున్నె? వనితామణులార విలాససంపదన్!



	 







	శా	
వీనిం జూచినపూవుఁబోఁడి మదనావిర్భావలోలాత్యయై

మేనం బుల్కలు గ్రమ్మ మేటిజిగిచన్మెట్టల్ గగుర్పుట్టఁగా

సూనాస్త్రాలయమెల్లఁ జెమ్మ?లఁ దాఁ జొక్కుంగదే కొమ్మ! యిం

పూనం జంద్రునిఁ గన్నచంద్రశిలయుంబోలెం బ్రమోదంబునన్.



	 







	ఉ.	
కంజదళాక్షి! యీననువుకానిఁ గనుంగొనినంతనుండియుం

రంజిలి మాననంబు పరిరంభణలాలస మయ్యెఁ జయ్యనన్

మంజులవుష్పబాణములు మన్మథుఁ డేయఁదొణంగెఁ బైపయిం

		 ఈ పేజీలో చివరి మార్పు 19 జూన్ 2022న 21:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

